Udhëzues për ndërtimin e partneriteteve

Përse duhen partneritetet në zhvillimin e projekteve?

Në shumicën e thirrjeve për aplikim për projekte nga donatorët kërkohet ndërtimi i partneriteteve si kusht për aplikim. Kjo edhe me qëllim për të nxitur bashkëpunimin dhe shkëmbinim. Krahas kësaj, është edhe praktike që të punoni me partner duke ndarë kështu barrën e punës dhe zgjeruar impaktin e punës suaj.

Figura 13: Përfitimet nga partneriteti

Partneritetet mund të zhvillohen në mënyrë dy-palëshe ose multilaterale në formën e konsortiumeve.



Çfarë është një konsortium?

Një konsortium është një shoqëri ose grup partnerësh që bashkohen për një projekt aplikim të caktuar për një kohë të caktuar dhe një qëllim specifik. Mbështetja me fonde e projekteve në shumicën e rasteve kërkon ndërtimin e konsortiumeve përmes partneriteteve mes më shumë se dy palëve dhe shpesh nga vende të ndryshme. Qëllimi këtu është që projekti të ketë vlerë të shtuar dhe të ndihmojë në përforcimin e bashkëpunimit dhe shkëmbimit.

Konsortiumi drejtohet zakonisht nga një institucion, ndryshe institucioni koordinator i projektit dhe institucionet e tjera janë partner. Megjithatë në një konsortium secili ka detyra dhe përgjegjësi të qarta. Konsortiumi nënkupton edhe ekzistencën e marrëveshjeve të bashkëpunimit bilaterale ose multilaterale.

Çfarë duhet që të jesh një partner në projekt?

Ju mund t’ju vijnë kërkesa për partneritet për një konsortium, projekt aplikim të caktuar ose për ndërtim të marrëdhënieve të bashkëpunimit, pavarësisht projektit apo donatorit. Shpesh ju duhet të konkurroni me të tjerë për të fituar mundësinë për të qenë partner në një konsortium që aplikon për një projekt të caktuar.

Figura 14: Vlerat tuaja në partneritet

Janë disa elementë të thjeshtë që ndihmojnë në ndërtimin e një profili si partner i mirë: Për këtë ju duhet:
S të vlerësoni me kujdes ftesën për partneritet dhe nëse është në interesin dhe mundësitë e institucionit tuaj
S të shprehni brenda afatit apo një kohe të arsyeshme qëndrimin tuaj nëse do të pranoni ftesën për partneritet
S  të respektoni kërkesat e partneritetit pas dakordësisë fillestare
S  të përmbushni me profesionalizëm rolin dhe detyrat tuaja
S  të përkushtoheni për arritjen e objektivave të përbashkët
S  të tregoni seriozitet dhe profesionalizëm në veprimet e ndërmarra
S të kontribuoni me burime, kohë, ekspertizë apo në natyrë për arritjen e objektivave të përbashkët
S të komunikoni në mënyrë të rregullt me drejtuesin e konsortiumit dhe të gjithë partnerët e tjerë
S  tu përgjigjeni në kohë kërkesave të partneritetit
S  të jeni i besueshëm dhe të tregoni që partnerët mund të mbështeten tek ju
S  të veproni në mirë-besim dhe në respekt të të drejtave të çdo partneri
S  të promovoni projektin dhe rezultatet e tij.

Çfarë përfshin një partneritet për projekt?

Partneritetet e projektit vijnë në shumë forma dhe ndryshojnë në varësi të një sërë faktorësh si psh madhësia e projektit, sektorin ku po bashkëpunoni, kushtëzimet e donatorit, interesi dhe mundësitë institucionale për të bërë partneritet etj.

Në përgjithësi, sidoqoftë, një partneritet për projekt përfshin bashkëpunim aktiv midis jush dhe koordinatorit të konsortiumit apo institucionit që nis bashkëpunimin për planifikimin dhe zbatimin e projektit tuaj të përbashkët.

Ju do të punoni së bashku me partnerët e tjerë në konsortium në zhvillimin e një ideje projekti, duke aplikuar për mbështetje me fonde të projektit nga donatorë, dhe nëse projekti juaj është zgjedhur, ju do ta zbatoni projektin së bashku.

Çfarë detyrimesh ligjore lindin nga partneriteti?

Vendosja e bashkëpunimit mund të bëhet përmes një Memorandumi Bashkëpunimi (MoU) që është një shprehje e vullnetit të mirë për bashkëpunim pa detyrime financiare apo ligjore. Shpesh kjo bëhet mes dy palëve si një angazhim fillestar për ndërtimin më tej të marrëdhënieve më afatgjata.

Bashkëpunimi, sidomos për projekte të financuara nga donatori, kërkon nënshkrimin e një Marrëveshje të Partneritetit e cila specifikin të drejtat dhe detyrimet e secilës palë në kuadër të projektit të përbashkët. Kjo marrëveshje pas miratimit dhe procedurave të firmosjes është dokument zyrtar dhe mbart detyrim ligjor.

Zakonisht në konsortium, është koordinatori i projektit / konsortiumit ai që mbart edhe detyrimin ligjor tek donatori përmes nënshkrimit të marrëveshjes së grantit. Megjithatë, ky detyrim më pas kalon edhe tek partnerët përmes Marrëveshjeve të Partneritetit me parimin e përgjegjësisë kolektive për zbatimin e projektit.

Në të gjitha rastet, si partner i projektit, ju pritet të siguroni kontribut në planifikimin e projektit dhe të përfshiheni aktivisht në zbatimin e tij.

Si të gjeni partnerët?


Figura 15: Gjetja e partnerëveJu mund të keni institucione të njohura apo mike nga aktivitete të mëparshme dhe tani
mund t’i ftoni në partneritet. Ndërtoni mbi përvojën e institucionit tuaj.
Ju mund të kërkoni me fjalë kyçe partnerë që ju nevojiten. Përfitoni nga mundësitë që
ofron teknologjia dhe Interneti për të identifikuar partnerë.
Ju mund t’i kërkoni stafit tuaj të rekomandoj kontakte për partnerë. Kapitalizoni
përvojën dhe rrjetin e stafit tuaj, ekspertëve apo bashkëpunëtorëve.
Ju mund të regjistroheni në platformat e programeve të Bashkimit Europian apo
donatorëve të tjerë për gjetje partnerësh.





















Profili juaj për partneritet

Në të gjitha rastet, për gjetjen e partnerëve ju duhet të keni përgatitur:
 Një përmbledhje të shkurtër të institucionit tuaj, sa më të qartë, të thjeshtë dhe tërheqëse: Kush jeni? Çfarë programe ofroni? Çfarë përvoje keni? Cilat janë pikat e forta të profilit tuaj?
 Arsyet përse po kontaktoni, llojin e bashkëpunimit që po kërkoni apo thirrjen konkrete që dëshironi të aplikoni dhe për të cilën po kërkoni partner
 Shpjegoni çfarë mund të ofrojë institucioni juaj në këtë partneritet të kërkuar dhe çfarë vlerë të shtuar i sillni ju partneritetit
 Mënyrën që propozoni për të diskutuar interesin / mundësinë e palës tjetër për t’iu përgjigjur ftesës suaj për partneritet. Ju mund të bisedoni me email, me video-konferencë, të takoheni personalisht etj.

Kjo përmbledhje është mirë që të jetë në shqip dhe në anglisht. Ju duhet ta keni gati edhe për komunikime të shpejta për kërkesa urgjente për partneritet. Rekomandohet që kjo përmbledhje e institucionit tuaj të përshtatet sipas rastit.

Çfarë është Forma e Identifikimit të Partnerit?

Në disa raste do ju kërkohet të plotësoni dokumentacion shtesë si psh Forma e Identifikimit të Partnerit. Ky është një dokument ku jepni informacion më të detajuar për institucionin tuaj dhe stafin që do të përfshini në projekt. Për këtë ju duhet:
S  plotësojeni formën pasi të keni të qartë projekt-idenë dhe çfarë pritet prej jush;
S  plotësojeni formën në mënyrën më të plotë dhe të saktë që ju mundeni;

S kërkoni informacion nga kolegët apo njësitë e tjera nëse është e nevojshme që të plotësoni formën;
S kontrollojeni përpara se ta dorëzoni;
S  respektoni afatin dhe mënyrën e vendosur nga koordinatori i projektit për dorëzimin e formës;
S gjithmonë ruajeni formën e plotësuar dhe dorëzuar sepse mund t’ju shërbejë si bazë për
kërkesa të mëvonshme të ngjashme për partneritet.

Ftesë për partneritet nga institucion që nuk e njihni

Jeni kontaktuar në lidhje me një partneritet të mundshëm për projekt aplikim, por nuk e njohni entitetin që ju ka ftuar. Çfare duhet të bëni?
	Kërkoni informacion shtesë për të kuptuar më mirë me çfarë institucioni keni të bëni;
	Bëni kërkimin tuaj online për të gjetur informacion rreth institucionit që ju ka ftuar;
	Vizitoni faqen e tij zyrtare online apo në rrjetet sociale për të parë profilin, aktivitetin dhe identifkuar partnerë të tjerë;
	Pyesni bashkëpunëtorë apo partnerë të tjerë nëse kanë njohuri;
	Drejtojuni entiteve koordinuese si psh Zyrës Erasmus+ në Shqipëri apo agjencive përkatëse në vende të tjera për të pyetur për institucionin që ju ka ftuar;
	Realizoni një takim virtual, nëse fizikisht nuk është e mundur ose ka shumë kosto, për të biseduar nga afër dhe njohur më partnerin e mundshëm;
	Konsultohuni me kolegë apo eprorët tuaj nëse nuk jeni të sigurt.

Gjithësesi ju duhet të merrni një vendim dhe ktheni një përgjigje. Kështu ju mbroni standardin tuaj profesional dhe profilin si partner i mundshëm në të ardhmen.

Ftesë për partneritet me një afat shumë të shkurtër

Jeni kontaktuar në lidhje me një partneritet të mundshëm për projekt aplikim, por ju kërkohet përgjigje e menjëhershme dhe brenda një afati shumë të shkurtër. Realiteti i zhvillimit të projekt aplikimeve për fonde është pikërisht puna nën presionin e ngushtë të kohës. Ju duhet të vlerësoni shpejt nëse projekt-propizimi për të cilin po ju kërkojnë partneritet është brenda interesit dhe mundësive të institucionit tuaj. Nëse po, ju duhet të vlerësoni nëse mund t’i përmbushni kërkesat në kohë, pra dokumentacionin që nevojitet. Shpesh mund të duhet të kërkoni ndihmë nga kolegë për t’i plotësuar ata. E rëndësishme është që të jetë i qartë roli juaj, detyrimet, kontributi financiar që kërkohet përpara se të pranoni ftesën. Nëse i keni peshuar këto, atëherë ju mund të pranoni ftesën.

Si të ndërtojmë marrëdhënie të besueshme me partnerët?

Komunikimi i ngushtë dhe i shpeshtë është thelbësor për krijimin e një partneriteti të bazuar në besimin dhe mirëkuptimin e ndërsjellë. Nëse është e mundshme, rekomandohet që ju dhe partneri i mundshëm të organizoni një takim ballë për ballë sa më shpejt të jetë e mundur për të filluar dialogun për aplikimin e projektit dhe planifikuar kontributin tuaj.

Përveç takimeve profesionale, merrni në konsideratë takimin në një mjedis më informal për t'u njohur më mirë me njëri-tjetrin. Shumë programe / fonde do të kenë fonde në dispozicion për takimet para- aplikimit për planifikimin të projektit dhe njohjen e partnerëve.

Nëse anjë nga këto nuk është e mundur, komunikimi virtual përmes platformave online është shumë i rekomandueshëm. Në fund, përvoja e përbashkët do të shërbejë për të përforcuar besimin dhe mirëkuptimin e ndërsjellë.

